                                                                                                                    Հավելված

                                   ՏԵԽՆԻԿԱԿԱՆ ՊԱՀԱՆՋՆԵՐ 

Նպատակը

Առաջադրանքի հիմնական նպատակն է Կոտայքի մարզի Նոր Գեղի համայնքի գտնվող բազմաբնակարան շենքերի էներգաարդյունավետության բարձրացմանն ուղղված միջոցառումների իրականացումը, մասնավորապես՝
· Բարձր ջերմաֆիզիկական ցուցանիշներ ունեցող պատուհանների, վիտրաժների և դռների տեղադրում; 

· Ներշենքային հարդարման աշխատանքների իրականացում:
Հիմնական գործողությունները

Մասնագիտական ծառայությունների մատուցման շրջանակներում կապալառու կազմակերպությունը պետք է իրականացնի հետևյալ միջոցառումները`   

1. Շենքի շինարարությունում կիրառվելիք` բոլոր նյութերի և սարքավորումների, շինվածքների և տեխնոլոգիաների ընտրությունը իրականացնելիս խստորեն հետևել նախագծով տրվող տեխնիկական բնութագրերին (ցուցանիշներին), մասնագրերին և պահանջներին: Օգտագործվող նյութերը պետք է ունենան համապատասխան սերտիֆիկատներ՝ պարտադիր և կամավոր, ՀՀ օրենսդրությամբ սահմանված պահանջներին համապատասխան, որը ենթակա է վերահսկման պատվիրատուի կողմից:

2. Շինարարությունն իրականացնել խստորեն հետևելով նախագծին, գործող շինարարական նորմերի պահանջներին և նոր նյութերի/շինվածքների օգտագործման/տե​ղադրման տեխնոլոգիական պահանջներին ու հրահանգներին (անհրաժեշտության դեպքում համաձայնեցնել ծրագրի հետ):

3. Աջակցել պատվիրատուի փորձագետներին, որակի տեխնիկական հսկողություն և հեղինակային հսկողություն իրականացնող կազմակերպություններին վերահսկողություն իրականացնելու համար (ապահովել փորձագետների ազատ մուտքը շինհրապարակ, և այլն): Մասնավորապես այն կարող է ներառել հետևյալը.   

· Բարձրացված հարցերին և դիտողություններին ժամանակին արձագանքում, նկատված թերությունների վերացում նշված ժամկետներում,

· Անհրաժեշտության դեպքում խելամիտ ժամկետներում տեղյակ պահել խորհրդատու/փորձագետին առաջացած խոչընդոտների մասին և ներկայացնել առաջարկություններ դրանց վերացման համար:

4. Ապահովել ծածկված աշխատանքների փաստագրումը (ներառյալ լուսանկարումը և կցումը ակտերին):

5. Խստորեն պահպանել շրջակա միջավայրի պահպանությանն ու շինարարական աշխատանքների անվտանգությանը վերաբերվող գործող օրենսդրության պահանջները: 
6. Ապահովել պատվիրատուի կողմից տրվող նյութերի և սարքավորումների պատշաճ կարգով ընդունումը, պահեստավորումը և պահպանումը:

7. Հաշվի առնելով, որ աշխատանքները կատարվելու են շահագործվող շենքում, հարկավոր է հատուկ ուշադրություն դարձնել անվտանգության պահանջներին, հնարավորինս չխաթարել բնակիչների բնականոն առօրյան, խուսափել հնարավոր կոնֆլիկտներից: Շինարարության ընթացքում առաջացող/աշխատանքային կարգով ծագող նախագծային փոփոխությունները ենթակա են երկկողմանի գրավոր համաձայնեցման: Շինարարության որակը պատշաճ մակարդակով չապահովելու և/կամ խորհրդա-տու/փորձագետի կողմից մատնանշված նախագծային փաստաթղթերից շեղումների հետևանքով առաջացած բոլոր թերությունների վերացումը/վերակառուցումը իրականացնում է կապալառուն` իր միջոցների հաշվին:

Հիմնական  ակնկալվող արդյունքները 

Վերջնական արդյունք է հանդիսանալու ՀՀ Կոտայքի մարզի  Նոր Գեղի համայնքում գտնվող բազմաբնակարան շենքերի էներգաարդյունավետության բարձրացմանն ուղղված միջոցառումների իրականացումը համաձայն նախագծի` տրված բոլոր լուծումների պատշաճ կատարումով:
Մասնագիտական պահանջներ 

Դիմորդ կազմակերպությունը/ընկերությունը պետք է ունենա՝
1. Հասարակական/բնակելի շենքերի շինարարության և/կամ հիմնանորոգման  փորձ (որպես հիմնական կապալառու):
2. Բնույթով և ծավալով նմանատիպ աշխատանքների իրականացման փորձ ունեցող աշխղեկներ:
3. Սեփական կամ վարձակալած հիմնական շինարարական սարքավորումներ և մեքե​նաներ, հիմնանորոգման աշխատանքների իրականացման ողջ ժամանակաշրջանի համար:

